
ГІиса МасихІ акIни

1 Iт замана хIукму дурабухъун, сунезибра пача Августли лерилра

мераначиб хIербирути адамти белгибарахъес хъарбарибси. 2 Ил

цаибил хIисаб сабри, сабира Сириялис Квиринийли бекIдеш

дирухIели дураберкIибси. 3 СияхIлизи белкIахъес лебилра арбякьун,

гьарил — сунела шагьарлизи. 4 Галиллизибси Назарет

шагьарлизивад Юсупра арякьун Ягьудейлизи, сунес Вифлеем или

бикIуси Даудла шагьарлизи, 5 сенкIун ил Даудла наслулизивадси

сайри. СияхIлизи уми делкIахъес ил сунела гелешмеш

Мариямличил варх арякьун, ил дурхIялис раилири. 6 Вифлеемлизи

сабаибхIели, илини дурхIя варкьес замана баилири. 7 Илала цаибил

урши акIуб, ругрума вергур ва хIяйванти далхуси тIенила каркьиб,

сенкIун карбан сарайлаб илдас мер аги. 8 Илабад гьарахъли ахIи

хIенкьулаби лебри, илди авлахъличиб хIербирулри ва дугели

хIенкьлис къараул бирулри. 9 Илдала гьалав Аллагьла малаик

дакIуиуб, Аллагьла чевяхIдешла лямцIли илди шалабарилри. 10

Илди лебгIеб уркIбухъун. Амма малаикли илдази иб: 11

«УрухмакIудая! Нуни хIушаб гIяхIла хабар лебхулра — лебилра

халкьлис чебяхIси разидеш! 12 ИшбархIи Даудла шагьарлизив

хIушаб Берцуди лебхан акIуб — МасихІ, Кьудратла вегI. ХІерая

хIушаб лишан: чIянкIилизи вергурси урши хIушани мицIирагла

тIенилав ургидая». 13 Хабарагарли малаикла мякьлаб Аллагьлис

булгути закла агьлу дакIубиуб: 14 «Закла чедивси Аллагьлис — деза!

Ванзаличибти халкьанас — Сунени дигиличил хIеркабирахъути

адамтас — даршудеш!» 15 Малаикуни заки ахъбиубли

арбякьунхIели, хIенкьулаби цализи ца бикIесбяхIиб: «Даширая

Вифлеемлизи аркьехIе, сунечила нушази Аллагьли багьахъурси

анцIбукъ секьяйда таманбиубал хIердилзехIе». 16 Илди гьалакли

гьунчи дурабухъун, Мариямра, Юсупра, тIенилав каркьибси уршира

уббаргиб. 17 Урши чеибхIели илдани Сунечила гьалахили чузи

багьахъниличила буриб. 18 ХІенкьулабала хабарли иличи

лехIахъибти лебилра уркIаиб. 19 Мариямли биалли гьар секIал



уркIиличи дурцулри ва илдачила пикрикарикIулри. 20 Чули

чедаибти гьар секIал багьандан Аллагь чевяхIирули ва дезна

биркьули, хIенкьулаби гIелабяхIли чарбухъун: гьарли-марли гьар

секIал гьалахили малаикли буриливан детаур.


